
DENE DZIREDIŁ HOɁĄ HILE YATI NEDHE PUBLIC HEALTH ORDER HULYE HOLĮ T’A DENE NORTHWEST 
REGION NARÉ NARADÉ HOBEBASÍ 

(Ɂedırı ɂerıhtł’ıs nedhe Subsection 45(2) ghare sı t’ąt’u Dene boghedı ha Public Health Act, 1994) 

May 19 hulta, 2020 nęnę k’e 

Ɂedırı dada nedhe Novel Coronavirus hulye dzıredhı ch’a 

 ɁEDIRI ɁA, Sı, Dr. Saqib Shahab, dene ɂedırı k’oldé Ministry Health hobebası ɂedırı Chief Medical Health 

Officer hesłı ̨sı ɂeją Saskatchewan nąné hoɂa, have ku ɂedırı t’a koldé sehıl̨ɂa sı Minister k’oldere nedhe 

Health bebası dene nakoghodı dene ba ɂedırı 45 hulta k’e t’ąt’u dene boghedı Public Health Act,1994 

nęnę hotsı;̨  

  

ɁEYI CHU ɁEDIRI ɁA, t’ok’e ɂeją Northwest Saskatchewan honare dene naradé ba yatı holı ̨sı (Northwest 

Region hulyé) ɂeją ɂedırı nıh̨ k’eyaghe yuda t’a tł’ule het’ı ̨Province Saskatchewan k’eyaghe hots’ı ̨chu nıh̨ 

hudzaı ɂedırı latitude 55°N hots’ı ̨yuda longitude 106.5°W ts’ęn hu ɂeyer hots’ı ̨tthıs̨ı ̨ts’en 56°N nıh 

hudzaı hots’ı ̨yudá longitude 108°N hots’ı ̨yutthı ̨ts’ęn latitude 56.6°N hots’ı ̨yuda ts’ęn Saskatchewan 

t’ok’e tł’ule het’ı ̨ts’ęn, ɂedırı nǫ ̨rıhtł’ıs beł thełchuth k’e bebanahges sı ɂeyı t’ok’e dene boghedı 

k’eyaghe ha ɂeją Schedule “A” k’e dene ɂeyer yaghe naradé sı hotıe ɂedodoghelnı ̨hoɂą ɂedırı dada 

nedhe COVID-19 bet’a dzıredhı ch’a, ku ɂeyı ɂedırı t’atthe hulta sı 1 dene benıs̨ı dada dzıredhı ha yatı 

gharé ɂeją 3(1) hulta t’a dada dzıredhı boghedı ha yatı nedhe Disease Control Regulations hulyé k’e, ku 

ɂeyı hel;  

  

ɁEYI CHU ɁEDIRI ɁA, t’a haıyorıl̨a hu, t’ok’e nǫ nı ̨  s̨ı dene narade hu, Denedédłın̨e haralɂa chu t’a honesı 

haıyorıl̨a hųlı ̨ɂeją Government Saskatchewan hots’ı ̨websıte tsątsąne benı ̨hųlı ̨k’e, Saskatchewan.ca sı 

horelyų ɂedırı yatı holı ̨sı nuheba hatse’dı sı;    

 

ɁEYI CHU ɁEDIRI ɁA, ɂedırı dada nedhe COVID-19 dene nısı   dzıredhı dene xa horełnı ̨ɂa;  

  

ɁEYI CHU ɁEDIRI ɁA, dene beł ɂedırı dadanedhe COVID-19 dene heł dzıredhı ch’a, t’ą dene ɂeyer honaré 

naradé sı dzırehdıł hodoghełnı ̨hoɂą ɂeyer t’ą naradé sı;   

  

ɁEYI CHU ɁEDIRI ɁA, ku hotthé May 3rd, 2020 yatı thıł̨tsı ̨nıs̨ı desı ląt’e ɂa, huto beɂąsı yatı holı ̨sı hadé, ku 

yatı k’ı betthere hané ha t’a yatı holı ̨nıs̨ı datedhe hajá sı;  

  

ɁEYI CHU ɁEDIRI ɁA, ku ɂałų hotıe sorıt̨’ele ɂa, ɂeyı t’atthé yatı thıł̨tsı ̨nıs̨ı Public Health Order hulyé May 

6th, 2020 hots’ı ̨yutthı ̨dene naradé Northern Saskatchewan Administration District k’eyaghe bets’ęn sı, 

ɂeyı heł ɂeją yatı holı ̨subsection 45(2) k’e ɂedų nųnıɂ̨ą Public Health Act, 1994 yatı hots’ı:̨  

1.  Ɂeyı ɂa dene HESɁA SĮ ORDER chu DIRECT DENE KODALESĮ SĮ:  

a. Ku ɂedırı ɂeją Bek’e detł’ıs (c) k’e, ɂıł̨ą kulı dene ɂeją Northwest Region k’eyaghe ts’ęn 

dzıreghaı ha dues ıs, ɂeją Saskatchewan k’eyaghe hots’ı ̨hutó honezı hats’edı sı.  

b. Ku ɂeją detł’ıs (c) tth’ı ghare, ɂıł̨ą kulı t’ą ɂeją Northwest k’eyaghe naradé sı dzıreghaı ha due sı ̨

t’ok’e nadher hots’ı.̨   

c. Kulı Dene ha hoɂą sı dezıreghaı hadé ɂedırı gharé:  

i. T’ok’e nadher sı ts’ęn nıd̨a ha bekuę ts’ęn;  

ii. Ku t’ą dene ɂası dzırelı ha ɂeɂá bets’ı ̨de, dene t’ą nıhts’ęn k’olde ha ɂeɂá dałtsı 

bet’oreɂa hu beɂeɂa hełtsı ha ku ɂeyı dene k’ı ɂeją Government  Saskatchewan bets’ı ̨

website k’e detł’ıs sı: Saskatchewan.ca;   

iii. Ku nąnı ̨Denededłın̨e ɂası ha nakorełdé ɂedeba t’a ɂası k’enadé ha boghedı sı nalze 

bası, łue kanıd̨hęn huto ɂıł̨dzus hu ber ha huto nıh̨ k’e ɂası k’enaradé de tıc̨h’a naıdı 

korelɂıh̨ hu ber ha chu ɂedeba huto nıh̨ k’e ɂası k’enaradé de łuk’e ɂeyı ba hoɂąsı sı;  

iv. Ku dene benakoghodı ha dzıredıł de ba hoɂąsı ɂeyı ha;  

v. ku nąnı ̨dene ɂeją dene ghą nayatı kuę ts’ęn hedeł hadé helɂą de ba hoɂąsı; 

vi. Ku t’ą dene ɂeją honaré naradé Northwest ts’ęn bets’ıd̨hıle haıyorıl̨a nósa nıd̨hęn de 

ba hoɂąsı ɂeją t’ok’e dene Northwest ts’ęn naradé sı ɂası ha nahba hadé  kulı ɂełtth’ı   t’a 

tulu heɂá sı k’e ha hugha hoɂą, ku ɂeyı t’a ɂası ka nahba bekuę hųlı ̨hılé hıł̨dų ba nųt’a 

hası ̨t’ok’e nadher sı, ɂıł̨a dzıretá ła ba nųt’a ha ɂeyı bası. Ku dene t’a dzıredıł ha k’ı ɂıł̨a 

kuę ɂıł̨aghe beschęnę hut’a t’orełɂa ha ba nųt’a hası ̨chu t’ą ɂeyer yısı naradé hut’a tth’I 

ba nųt’ą sı; ɂeyı ch  

vii. ku dene ɂeyer Northwest ch’ası benakoghódı ha dzıredıł de Northwest Region hots’ı ̨

ba nųt’ą sı ɂası ha nahba horelɂıh̨ de t’ok’e ts’ęn ghedeł hots’ı ̨Northwest hoch’ası 

dzıredıł de. Kulı ɂıł̨ąghe dene hut’a ba nųt’a sı nanık̨’e dągha ɂeyer Northwest hots’ı.̨  

Ku ɂedırı yatı nedhe holı ̨sı t’oho dene xa sughuá nadłı ̨hots’ęn hut’a hası ̨ɂedırı Chıef Medıcal Health 

Offıcer bedagharé t’oho dene ha horełnıl̨e najá ts’ęn theɂą hası.̨ 

ɁEJĄ Regina, Saskatchewan holı ̨sı, 19th hulta May, 2020 nęnę k’e.   

  

_____________________________________  

Dr. Saqib Shahab FRCPC 

 Government Saskatchewan hots’ı ̨ 

Chief Medical Health Officer Dene Nakoghódı ha k’older 


